
Parashtruesi i kérkesés

1. Parashtruesi i kérkesés éshté z. Ardian Hasani, me vendbanim né Gjilan.


http:REPllRI.IC

Vendimi i kontestuar

2.  Vendimi gjygésor i kontestuar éshté Aktgjykimii Gjykatés Supreme Rev. nr. 219/20009,
i 10 gershorit 2011, qé parashtruesit i éshté dorézuar meé 18 korrik 2011.

Objekti i ¢céshtjes

3.  Objekt i ¢éshtjes sé kérkesés éshté vlerésimi nga Gjykata Kushtetuese e Republikés sé
Kosovés (né tekstin e métejmeé: Gjykata) i kushtetutshmeérisé sé Aktgjykimit té Gjykatés
Supreme, lidhur me vendimin nr. 02/11 té Kryeshefit Ekzekutiv t¢ Komunés sé Gjilanit
me té cilin éshté shuar vendi i punés sé parashtruesit té kérkesés dhe i njéjti éshte
larguar nga puna.

Baza juridike

4. Neni 113.7 i Kushtetutés sé Republikés sé Kosovés (né tekstin e métejmé: Kushtetuta),
neni 47 i Ligjit Nr. 03/L-121 pér Gjykatén Kushtetuese té€ Republikés sé Kosovés, i 15
janarit 2009 (né tekstin e métejme: Ligji) dhe rregulli 56.2 i Rregullores sé punés sé
Gjykatés Kushtetuese té Republikés sé Kosoveés (né tekstin e métejmé: Rregullorja).

Procedura né Gjykaté

5. Meé 3 tetor 2011, parashtruesi e dorézoi kérkesén né Gjykatén Kushtetuese té
Republikés sé Kosovés.

6. Meé 7 tetor 2011, Kryetari, me Vendimin Nr. GJR. 127/11, caktoi gjyqtaren Gjyljeta
Mushkolaj Gjyqtare raportuese. Po té njéjtén dité, me Vendimin Nr. KSH. 127/11,
caktoi Kolegjin shqyrtues né pérbérje té gjyqtaréve: 1. Robert Carolan (kryesues), 2.
Almiro Rodriguez (anétar) dhe 3. Prof. dr. Enver Hasani (anétar).

7. Mé 18 janar 2012, Gjykata Kushtetuese njoftoi parashtruesin e kérkesés, Gjykatén
Supreme dhe Komunén e Gjilanit pér regjistrimin e kérkesés.

8. Mé 4 maj 2012, Kolegji shqyrtues e shqyrtoi raportin e Gjyqtares raportuese dhe i
rekomandoi Gjykatés né pérbérje té ploté papranueshmeériné e kérkesés.

Pérmbledhje e fakteve né proceduré administrative

9.  Parashtruesi i kérkesés, mé 30 mars 2005 ka lidhur kontraté té punés me nr.
02/111/272 me Kuvendin Komunal té Gjilanit, me kohézgjatje prej 1 janarit 2005 deri
mé 31 dhjetor 2006, né vendin e punés “Zyrtar pér pércjellje” né kuadér té Ekzekutivit
té Komunés.

10. MEé 4 janar 2007, Komuna e Gjilanit, pérkatésisht Kryeshefi Ekzekutiv nxori vendimin
nr. 02/11 pér mospeérteéritje t€ kontratés sé punés, bazuar né Vendimin nr. 02/7001, té
13 shtatorit 2006, sipas té cilit ishte shpérbéré Sektori i Inspeksionit dhe rrjedhimisht
té punésuarit né até shérbim ishin transferuar né drejtorité pérkatése komunale. Vendi
i punés “Zyrtar pér pércjellje”, si¢ thuhet né vendim ishte shuar pér arsye se nuk “kishte
kushte bazé pér ekzistimin e kétij vendi té punés.”

11.  Mé 10 prill 2007, Késhilli i Pavarur Mbikéqyrés pér Shérbimin Civil té Kosovés
(KPMSHCK), pas ankesés se ushtruar nga parashtruesi, nxori Vendimin me nr.
02/77/2007, me té cilin e aprovoi pjesérisht ankesén e parashtruesit, anuloi Vendimin
Kryeshefit Ekzekutiv nr. 02/11, té 4 janarit 2007, si vendim i organit punédhénés i cili
nuk ishte kompetent pér vendosje dhe e obligoi ushtruesin e detyrés té Kryeshefit



12.

Ekzekutiv, qé né afat prej 10 ditésh ta shqyrtojé vendimin e lartshénuar dhe té bie
vendim meritor lidhur me kété ¢éshtje. Ky vendim ishte pérfundimtar né procedurén
administrative kundér té cilit nuk éshté e lejuar ankesa.

Mé 22 gershor 2007, u.d i Kryeshefit Ekzekutiv né proceduré té pérséritur e ka shuar
serish vendin e punés - Zyrtar pér pércjellje, gé ishte né kuadér té Departamentit té
Ekzekutivit, ish-sektorit té Inspeksionit. Mé 26 gershor 2007, Komuna e Gjilanit e
njoftoi KPMSHC dhe parashtruesin lidhur me keté vendim.

Pérmbledhje e fakteve né proceduré gjyqésore

13.

14.

15.

16.

Parashtruesi i kérkesés, pasi qé kishte shteruar té gjitha mjetet juridike né proceduré
administrative, ka parashtruar kérkesépadi né Gjykatén Komunale té Gjilanit kundér
Komunés sé Gjilanit, me té cilén e ka kontestuar vendimin e u.d. té Kryeshefit
Ekzekutiv lidhur me shuarjen e vendit té punés dhe largimin e tij nga puna.

Mé 14 korrik 2008, Gjykata Komunale né Gjilan nxori Aktgjykimin C. nr 540/07,
aprovoi kérkesépadiné e parashtruesit, anuloi Vendimin e Kryeshefit Ekzekutiv nr.
02/11 dhe 02/10, t€ 4 janarit 2007, si dhe e obligoi té paditurén, Komunén e Gjilanit,
qé ta kthej né puné parashtruesin me té gjitha té drejtat qé dalin nga marrédhénia e
punés, duke filluar nga 1 janari 2007.

Mé 18 korrik 2008, Komuna e Gjilanit pérmes pérfagésuesit té saj ushtroi té drejtén e
ankesés kundér Aktgjykimit C. nr 540/07 té 14 korrikut 2008, té Gjykatés Komunale,
né Gjykatén e Qarkut né Gjilan, me propozimin pér anulimin e kétij vendimi.

Mé 26 néntor 2008, Gjykata e Qarkut né Gjilan nxori Aktgjykimin Ac. nr 328/2008,
refuzoi si té pa bazé ankesén e ushtruar nga pérfagésuesi i Komunés sé Gjilanit dhe
vértetoi Aktgjykimin C. Nr. 540/07 té Gjykatés Komunale té Gjilanit, té 14 korrikut
2008. Komuna e Gjilanit, e pakénaqur me keté aktgjykim, ka ushtruar revizion né
Gjykate Supreme té Kosovés.

Faktet né proceduré pérmbarimore

17.

18.

19.

20.

21.

MEé 5 janar 2009, parashtruesi i kérkesés, né cilésiné e kreditorit, parashtroi kérkesé
pér ekzekutimin e Aktgjykimit C. Nr. 540/07 té 14 korrikut 2008, né Gjykatén
Komunale té Gjilanit, pasi qé Gjykata e Qarkut si shkallé e dyté e kishte refuzuar
ankesén e ushtruar nga Komuna e Gjilanit.

MEé 12 janar 2009, GJykata Komunale né GJllan nxori Aktvendimin E. nr. 1/2009, me té
cilin e aprovoi propozimin e parashtruesit pér lejimin e ekzekutimit té Aktgjykimit C.
nr. 540/07 té 14 korrikut 2008, lidhur me kthimin e tij né vendin e punés.

Mé 22 janar 2009, Komuna e Gjilanit parashtroi kérkesé né Gjykatén Komunale né
Gjilan pér shtyrjen e ekzekutimit té aktvendimit E. nr. 1/2009, té 12 janarit 2009, pér
faktin se e njéjta kishte ushtruar revizion né Gjykatén Supreme té Kosovés dhe ishte né
pritje té vendimit.

Mé 26 shkurt 2009, Gjykata Komunale né Gjilan e hodhi poshté kérkesén e Komunés
sé Gjilanit pér shtyrjen e ekzekutimit té Aktvendimit E. nr. 1/2009, té 12 janarit 2009.

Komuna, e pakénaqur me vendimin e Gjykatés Komunale té Gjilanit, parashtroi ankesé
né Gjykatén e Qarkut né Gjilan me propozim pér prishjen e Aktvendimit E. nr. 1/2009,
té 12 janarit 2009 dhe shtyrjen e ekzekutimit derisa Gjykata Supreme té vendoste
lidhur me revizionin.



22.

23,

24.

Mé 16 prill 2009, Gjykata e Qarkut né Gjilan, me aktvendimin Ac. nr. 107/09, e hodhi
poshté si té pabazé propozimin e Komunés sé Gjilanit pér shtyrjen e ekzekutimit té
aktvendimit E. nr. 1/2009, té 12 janarit 2009, si dhe kérkesén pér anulimin e kétij
vendimi. Pasi g€ kjo gjykaté, si instancé pérfundimtare né proceduré pérmbarimore,
kishte hedhur poshté propozimin e Komunés pér shtyrjen e ekzekutimit té Aktvendimit
té shkalles sé paré E. nr. 1/20009, té 12 janarit 2009, parashtruesi i kérkesés me pas béri
propozim né Gjykatén Komunale té Gjilanit pér kompensimin e té ardhurave té
humbura personale.

Mé 28 korrik 2010, Gjykata Komunale e Gjilanit, sipas propozimit té parashtruesit pér
kompensimin e té ardhurave personale, nxori Aktgjykim C. nr. 278/07 lidhur me kété
¢éshtje dhe e obligoi Komunén e Gjilanit qé né emér té pagave t’'ia béj kompensimin e
té ardhurave personale, sipas llogarisé s€ ekspertit financiar pér periudhén kohore: 1
janar 2007 - 31 dhjetor 2007, pér periudhén kohore 1 janar 2008 - 31 dhjetor 2008 dhe
pér periudhén kohore 1 janar 2009 - 13 maj 2009, dhe até né afat prej 15 ditésh nga
dita e plotfugishmeérisé sé kétij aktgjykimi.

Kundeér kétij aktvendimi té Gjykatés Komunale té Gjilanit, mé 9 dhjetor 2010, Komuna
e Gjilanit né afat ligjor parashtroi ankesé né Gjykatén e Qarkut né Gjilan.

Faktet né proceduré kontestimore

25.

Mé 10 gershor 2011, Gjykata Supreme e Kosovés nxori Aktgjykimin Rev. nr.219/2009,
me té cilin e aprovoi revizionin e ushtruar nga Komuna e Gjilanit, ndryshoi
Aktgjykimin e Gjykatés sé Qarkut né Gjilan Ac. nr 328/08, té 21 néntorit 2011, dhe
Aktgjykimin e Gjykatés Komunale té Gjilanit C. nr. 540/07, té 14 korrikut 2008, si dhe
refuzoi si té pabazuar kérkesépadiné e parashtruesit pér anulimin e Vendimit té
Kryeshefit Ekzekutiv nr. 02/11 té 4 janarit 2007. Kjo Gjykaté e kishte arsyetuar
vendimin e saj duke u mbéshtetur né faktin se, instancat mé té uléta kishin vértetuar
drejté gjendjen faktike, por e kishin zbatuar gabimisht té drejtén materiale, kur kané
vlerésuar se kérkesépadia e parashtruesit éshté e bazuar. Gjykata Supreme me tej
pohon @gé, me vet faktin qé parashtruesit nuk i €shté vazhduar kontrata e punés,
nénkupton gé atij i éshté ndérpreré marrédhénia e punés si shérbyes civil né pajtim me
nenin 35.1 pika (b) té Ligjit pér Shérbimin Civil té Kosovés, pér shkak té skadimin té
kohézgjatjes sé punésimit, andaj rrjedhimisht, ndérprerja e marrédhénies sé punés sé
parashtruesit ka gené e ligjshme.

Pérmbledhje e fakteve né proceduré administrative, pas procedurave gjyqésore

26.

27.

28.

Mé 19 korrik 2011, KK né Gjilan, pasi qé kishte pranuar aktgjykimin e Gjykatés
Supreme, e kishte njoftuar parashtruesin lidhur me té dhe bashkéngjitur me njoftimin
ia kishte dorézuar kopjen e Aktgjykimit Rev. nr. 219/2009, t€ 10 gershorit 2011.

Mé 21 korrik 2011, Kryetari i Komunés, bazuar né aktgjykimin e lartshénuar, bie
Rekomandim nr. 02/16-20291, né té cilin thuhet: “Rekomandohet zyra e personelit gé
te beéjé ¢’kycje nga puna té z. Ardian Hasani i caktuar né detyré punuese: Miréembajtés
i Stadiumit té Qytetit, né kuadér té DKRS sipas Aktgjykimit té Gjykatés Supreme té
Kosovés Rev. nr.219/2009 té dt. 10.06.2011”.

MEé 25 korrik 2011, Komuna e Gjilanit ia ndérpreu parashtruesit té kérkesés kontratat e
punés konform Aktgjykimit té Gjykatés Supreme té Kosovés Rev. nr.219/2009 té 10
gershorit 2011, me té cilin €shté miratuar revizioni i ushtruar nga kjo Komuné dhe jané
ndryshuar aktgjykimet e instancave me té uléta sipas té cilave ishte obliguar Komuna



gé ta kthej né puné parashtruesin me té gjitha té drejtat e plota qé dalin nga
marrédhénia e punés.

Pretendimet e parashtruesit té kérkesés

29. Parashtruesi i kérkesés pretendon se me aktgjykimin e Gjykatés Supreme i jané shkelur
té drejtat e garantuara me Kushtetuté dhe konventa ndérkombeétare, si mé poshté:

e Neni 49.11 Kushtetutés;

e Neni 23 i Deklaratés Universale pér té Drejtat e Njeriut né lidhje me nenin 21.1
[Parimet e Pérgjithshme] té€ Kushtetutés; dhe

e Nenin 6 i Konventés.

30. Parashtruesi pohon se, Gjykata Supreme, vendosi njéanshém nga shkaku se nuk mori
parasysh faktin qé Kryeshefi Ekzekutiv i Komunés sé Gjilanit kishte marré vendim pér
shuarjen e vendit té€ punés dhe largimin e tij nga puna, pérderisa atij i kishte skaduar
kontrata mé 31 dhjetor 2006 dhe se ai vendim, sipas parashtruesit, éshté i paligjshém
dhe né kundérshtim me nenin 11.3 té Rregullores sé UNMIK-ut 2000/45 pér
Vetéqgeverisjen e Komunave.

Vlerésimi i pranueshmeérisé sé kérkesés

31.  Né ményré gé té jeté né gjendje té gjykojé mbi kérkesén e parashtruesit, Gjykata duhet
qé sé pari té vlerésojé nése parashtruesi i kérkesés i ka plotésuar kérkesat e parapara
me Kushtetuté, si¢ specifikohen mé tutje né Ligj dhe Rregullore t€ punés sé Gjykates.

32. Gjykata Kushtetuese, nga shkresat e léndés ka vérejtur qé parashtruesi nuk i ka
pérmbushur kérkesat pér pranueshmeéri, né meényre qé gjykata té léshohet né
themelésiné e kérkesés, nga arsyet té cilat do t'i pérmendim né paragrafét qé do té
pasojné ne vijim.

33. Gjykata, véren se, me Vendimin nr. 02/11 té 4 janarit 2007, t€ Kryeshefit Ekzekutiv té
Komuneés sé Gjilanit, parashtruesit i éshté ndérpreré marrédhénia e punés pér shkak té
shuarjes se vendit té punés. Duke gené i pakénaqur me vendimin e sipérpérmendur,
parashtruesi ka ndjekur realizimin e té drejtave té tij pérmes procedurave
administrative, e mé pas ka paraqitur kérkesépadi né Gjykatén Komunale té Gjilanit, e
cila kishte vendosur pér kthimin e tij né vendin e punés. Pasi qé edhe shkalla e dyté e
kishte vértetuar si té drejté Aktgjykimin té shkallés sé paré C. Nr. 540/07, té 14 korrikut
2008, parashtruesi ka béré propozim pér pérmbarimin e aktgjykimit né fjalé. Komuna
e Gjilanit, si¢ shihet nga shkresat, kishte kundérshtuar pérmbarimin por kundérshtimi
i sé njéjtés ishte refuzuar nga Gjykata Komunale e Gjilanit. Aktvendimi ishte béré i
formés sé preré sipas Ligjit pér Procedurén Pérmbarimore (LPP) dhe mé pas, Komuna
kishte respektuar dhe zbatuar Aktgjykimin C. Nr. 540/07 té 14 korrikut 2008, dhe
Aktvendimin E. nr. 1/2009 té Gjykatés Komunale sipas propozimit té parashtruesit pér
pérmbarimin e Aktgjykimit C. Nr. 540/07, sipas té cilit Komuna éshté obliguar gé ta
kthej parashtruesin né puné, gjé té cilén dhe e ka béré. Por, mé pas, vendimi i shkallés
sé paré dhe vendimi i shkallés sé dyté, jané ndryshuar me Aktgjykimin Rev. nr
219/2009 té Gjykatés Supreme, té€ 10 gershorit 2011.

34. Gjykata Kushtetuese, véren se parashtruesi pretendon gé Gjykata Supreme ka béré
shkelje té drejtave té garantuara me Kushtetuté dhe Konventa ndérkombeétare, kur ka
vendosur pér anulimin e kontratés s€ tij me nr. 02/111/272 duke e vlerésuar si té
ligishém vendimin e Kryeshefit Ekzekutiv pér ndérprerjen e kontratés sé punés dhe
mos vazhdimin e saj. Duket qarté g€, Gjykata Supreme kishte vendosur sipas revizionit
té ushtruar nga Komuna e Gjilanit dhe éshté léshuar né vlerésimin e Vendimit té

37

40.

41.

42.

Kryeshefit ekzekutiv nr. 02/11 dhe vendimit té u. d. t€ Kryeshefit ekzekutiv, lidhur me
shuarjen e vendit té punés - Zyrtar pér pércjellje, qé ishte né kuadér té Ekzekutivit té
Komunés.

Gjykata, lidhur me kété, vleréson g€, parashtruesi i kérkesés nuk e ka mbéshtetur dhe
argumentuar bindshém pretendimin e tij se Gjykata Supreme né ményré arbitrare ka
shkelur té drejtat e tij. Gjykata, rikujton se éshté né juridiksionin e Gjykatés Supreme
gé té vlerésojé ligjshmériné e vendimeve t€ instancave mé té uléta, detyré e té cilave
éshté vértetimi i ploté dhe i drejté i gjendjes faktike dhe zbatimi sé drejtés materiale né
pajtim me rrethanat e krijuara té rastit, né ményré qé té evitohen shkeljet e mundshme
té té drejtave t€ garantuara me legjislacionin né fuqi dhe me Kushtetuté.

Né vazhdim, Gjykata thekson se, nuk éshté detyré e Gjykatés Kushtetuese qé té merret
me gabimet e fakteve ose té ligjit (ligjshméris€) gjoja té kryera nga ana e Gjykatés
Supreme, pérvec nése dhe pér aq sa ato mund té kené shkelur té drejtat dhe lirité e
mbrojtura me Kushtetuté. Késhtu g€, Gjykata nuk duhet vepruar si gjykaté e shkallés sé
katért kur shqyrtohen vendimet e marra nga gjykatat e rregullta. Eshté detyré dhe
obligim i gjykatave t€ rregullta té interpretojné dhe zbatojné rregullat e caktuara té sé
drejtés procedurale dhe materiale (shih, mutatis mutandis, Garcia Ruiz kundér
Spanjés [GC], nr. 30544/96, para. 28, Gjykata Evropiane pér té Drejtat e Njeriut
[GJEDNJ] 1999-I).

Gjykata mund vetém té vlerésojé nése déshmité jané paraqitur né ményreé té tillé dhe
nése procedurat né pérgjithési, pareé si térési, jané kryer né até ményré qé parashtruesi i
kérkesés ka pasur gjykim té ndershém (shih mes tjerash, Raportin e Komisionit
Evropian pér té Drejtat e Njeriut né rastin Edwards kundér Mbretérisé sé Bashkuar,
App. Nr. 13071/87, miratuar mé 10 korrik 1991).

Né té vérteté, parashtruesi i kérkesés nuk i ka mbéshtetur pretendimet e tij né baza
kushtetuese dhe nuk ka ofruar ndonjé prové se té drejtat dhe lirité e tij jan€ shkelur nga
autoritetet publike. Prandaj, Gjykata Kushtetuese nuk mund té vijé né pérfundim se
procedurat relevante né c¢farédo ményre ishin té padrejta apo arbitrare (shih mutatis
mutandis, Shub kundér Lituanis€é, GJEDNJ Vendimi pér Pranueshméri Nr. 17064/06 i
30 gershorit 2009).

Nga arsyet e lartpérmendura, Gjykata konstaton se kérkesa e parashtruesit nuk i
pérmbush kérkesat e nenit 46 té Ligjit dhe rregullit 36.2 (b), prandaj, si e tillé éshté
qartazi e pabazuar.

Mirépo, Gjykata, né rastin e parashtruesit ka vérejtur njé realitet té ri, i cili éshté
krijuar mes parashtruesit dhe Komunés sé Gjilanit, pasi gé¢ Komuna éshté obliguar qé
ta kthej parashtruesin né puné né pajtim me Aktvendimin E. nr. 1/2009 té Gjykatés
Komunale té Gjilanit, pér pérmbarimin e Aktgjykimit C. Nr. 540/07, t€ 14 korrikut
2008.

Duke gené se parashtruesi ka lidhur kontraté t€ re t€ punés me nr. 02 nr. 1029, mé 29
dhjetor 2009, i ngarkuar me pozité - Mirémbajtés i stadiumit té qytetit té Gjilanit, me
kohézgjatje t€ marrédhénies sé punés nga 1 janari 2010 deri mé 31 dhjetor 2012, i
njéjti éshté dashur gé ta kontestoj vendimin e Komunés sé Gjilanit lidhur me anulimin
e kontratés sé re té punés 02 nr. 1029, duke iniciuar kontest puné né gjykatén
kompetente kundér Komunés sé Gjilanit.

Nisur nga ky fakt, del se parashtruesi nuk ka provuar qé i ka shteruar té gjitha mjetet
juridike né dispozicion sa i pérket kontestimit té kontratés sé re té lidhur me Komunén
e Gjilanit.



43. Parimi i subsidiaritetit parasheh qé parashtruesi i kérkesés duhet t'i shteré té gjitha
mundésité procedurale né procedurat e rregullta, né ményré qé t'i parandalojé shkeljet e
Kushtetutés, ose, nése ka, té korrigjojé shkelje té tilla té té drejtave themelore. Késhtu gé,
parashtruesi i kérkesés duke déshtuar qé té ndérmarré veprime procedurale né gjykatat e
rregullta né pajtim me afatet e parapara, faktikisht, mban pérgjegjésiné pse rasti i tij
deklarohet i papranueshém.

44. Si pérfundim, Gjykata konstaton qé kérkesa e parashtruesit nuk i pérmbush kriteret e
pranueshmeérisé né pérputhje me kérkesat e nenit 46, 47.2 t€ Ligjit, rregullit 36.1 (a)
dhe 36.2 (b) té Rregullores sé punés.

PER KETO ARSYE

Gjykata Kushtetuese, né pajtim me nenin 46, nenin 47.2 té Ligjit, rregullin 36.1 (a), rregullin
36.3 (h) dhe rregullin 56 (2) té Rregullores sé punés, mé 4 maj 2012, njézeri:

VENDOSI
I. TA HEDHE POSHTE kérkesén si té papranueshme;

II. Ky Vendim do t'u komunikohet paléve dhe do té botohet né Gazetén
Zyrtare, né pajtim me nenin 20.4 té Ligjit pér Gjykatén Kushtetuese;

III. Ky Vendim hyn né fuqi menjéhere.

Gjyqtarja raportuese Kryetar i Gjykatés Kushtetuese

—

Prof. Dr. Enver Hasani




